Ա Մ Փ Ո Փ Ա Թ Ե Ր Թ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ՄԱՅԻՍԻ 21-Ի N 771-Լ ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ  ԿԱՌԱՎԱՐՈՒԹՅՈՒՆ ՈՐՈՇՄԱՆ ՆԱԽԱԳԾԻ 
	ՀՀ էկոնոմիկայի նախարարություն
	19.06.2024թ.

	
	N  01/11396-2024

	 Նախագծի հիմնավորման համաձայն՝ Նախագծի ընդունման արդյունքում տնտեսական երկարաժամկետ զարգացմանն ուղղված ծրագրերի շրջանակում ՀՀ կառավարության անունից ներդրումային պայմանագիր կնքելու, ինչպես նաև ֆոնդի փայերի ձեռքբերման համար անհրաժեշտ փաստաթղթերի ստորագրելու լիազորությունները կվերապահվեն ՀՀ տարածքային կառավարման և ենթակառուցվածքների նախարարության ենթակա մարմին Պետական գույքի կառավարման կոմիտեին։
Սակայն հարկ է նկատել, որ բացի նոր պայմանագրեր կնքելու և ֆոնդի փայերի ձեռքբերման համար անհրաժեշտ փաստաթղթերի ստորագրելու լիազորությունից՝  2024 թվականի մարտի 14-ին ՀՀ վարչապետի գլխավորությամբ կայացած՝ «Հայաստանի պետական հետաքրքրությունների ֆոնդ» ՓԲԸ-ի հաշվետվության N Վ/35-2024 արձանագրության 3-րդ կետի պահանջները կատարելու գործիքակազմ ունենալու համար անհրաժեշտ է պետական գույքի կառավարման կոմիտեին փոխանցել նաև արդեն իսկ կնքված պայմանագրերի մասով համապատասխան լիազորությունները։
Այս տեսանկյունից հարկ է նկատել, որ օրինակ 2023թ․ ապրիլի 10-ին Վարչապետի աշխատակազմի և «Ձեռնարկատեր+Պետություն հակաճգնաժամային ներդրումների կառավարիչ» փակ բաժնետիրական ընկերության միջև կնքված պայմանագրի հիմքով Հայաստանի Հանրապետության կառավարության  2023 թվականի մարտի 30-ի N 434-Ն որոշմամբ Ֆոնդին հատկացվել է 5 մլրդ դրամ՝ 1226-44001 Տնտեսական երկարաժամկետ զարգացմանն ուղղված ծրագրի առաջին միջոցառման շրջանակներում։
Սակայն 2023 թվականի ընթացքում ստացված 5 մլրդ դրամը Ֆոնդի կողմից ամբողջությամբ չի ծախսվել և 2024թ․ 1-ին եռամսյակի համար ներկայացված հաշվետվության համաձայն՝ առկա է եղել 1,523,420.02 ՀՀ դրամ դեբիտորական պարտք։
Նշված հատկացման մասով բյուջետային գլխավոր կարգադրիչ է սահմանվել Էկոնոմիկայի նախարարությունը, բյուջետային ստորադաս կարգադրիչ՝ վարչապետի աշխատակազմը։ Հետևաբար, հաշվի առնելով, որ Էկոնոմիկայի նախարարությունն այլևս չի իրականացնում «Հայաստանի պետական հետաքրքրությունների ֆոնդ» ՓԲԸ-ի (հանդիսանում է  «Ձեռնարկատեր+Պետություն հակաճգնաժամային ներդրումների կառավարիչ» փակ բաժնետիրական ընկերության 100 տոկոս բաժնետերը) բաժնետոմսերի կառավարումը, ինչպես նաև հաշվի առնելով Նախագծի հիմնավորմամբ սահմանված նպատակը՝ անհրաժեշտ է Նախագծի մեջ ավելացնել կետ, որի համաձայն՝ Պետական գույքի կառավարման կոմիտեին են փոխանցվում նաև առկա դեբիտորական պարտքը, ինչպես նաև արդեն իսկ կնքված պայմանագրերից և դրանց հիման վրա պետական բյուջեից կատարված հատկացումներից բխող Վարչապետի աշխատակազմի և Էկոնոմիկայի նախարարության բոլոր լիազորությունները։
	Ընդունվել է ի գիտություն։ 
Պարզաբանում․
Դեբիտորական պարտքերի մարման նպատակով իրականացվելու է ֆոնդի փայերի հետգնում, իսկ նշված գումարը վերադարձվելու է պետական բյուջե։ 
Հարկ ենք համարում նշել, որ Նախագիծը մշակվել է  Ֆինանսատնտեսական նախարարական կոմիտեի 21.05.2024թ-ի նիստի N ԿԱ/160-2024 արձանագրության 22.1 կետով տրված հանձնարարականի   կատարման՝ Վարչապետի աշխատակազմի սույն որոշմամբ ստանձնած իրավասությունները Կոմիտեին փոխանցելու նպատակով, ինչ վերաբերում է արդեն իսկ կնքված պայմանագրերի մասով համապատասխան լիազորությունների փոախնցմանը, ապա անհրաժեշտ է իրականացնել պայմանագրերի ուսումնասիրություն, անհրաժեշտության դեպքում նաև շահագրգիռ կողմերի հետ համապատասխան քննարկումներ։

	ՀՀ ֆինանսների նախարարություն
	19.06.2024թ.

	
	N  01/9-2/12928-2024

	Նախագծի վերաբերյալ, որով առաջարկվում է տնտեսական երկարաժամկետ զարգացմանն ուղղված ծրագրերի շրջանակներում ՀՀ կառավարության անունից ներդրումային պայմանագիր կնքելու, ինչպես նաև ֆոնդի փայերի ձեռքբերման համար անհրաժեշտ փաստաթղթերի ստորագրելու լիազորությունները վերապահել ՀՀ տարածքային կառավարման և ենթակառուցվածքների նախարարության պետական գույքի կոմիտեին՝ ՀՀ վարչապետի աշխատակազմի փոխարեն (ֆինանսատնտեսական նախարարական կոմիտեի 21.05.2024թ. նիստի N ԿԱ/160-2024 արձանագրության 22.1 կետ), հայտնում ենք, որ առաջարկություններ չունենք: 		
	 Ընդունվել է։

	ՀՀ արդարադատության նախարարություն
	26.06.2024

	
	 N 27.3/25278-2024

	Առաջարկություններ և դիտողություններ չունի։
	 Ընդունվել է։ Կարծիքը Նախագծի նախկին տարբերակի վերաբերյալ է։

	ՀՀ արդարադատության նախարարություն
	26.06.2024թ.

	
	N /27.3/25403-2024

	1. «Հայաստանի Հանրապետության կառավարության 2020 թվականի մայիսի 21-ի N 771-Լ որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 1-ին կետի 2-րդ ենթակետում անհրաժեշտ է հստակեցնել, թե որ բառից հետո կիրառվող «ժամանակահատված» բառից հետո է նախատեսվում կատարել լրացումը՝ հետագայում պաշտոնական ինկորպորացման ժամանակ խնդիրներից խուսափելու նպատակով:
Բացի այդ, Նախագծի 1-ին կետի 2-րդ ենթակետի «Կոմիտեն» բառից հետո կիրառվող «.» կետադրական նշանն առաջարկում ենք հանել, քանի որ Հայաստանի Հանրապետության կառավարության 2020 թվականի մայիսի 21-ի N 771-Լ որոշման (այսուհետ՝ Որոշում) Հավելված 1-ի 4-րդ կետի 1-ին ենթակետում արդեն իսկ կիրառվում է նշված կետադրական նշանը:
	1. Ընդունվել է։

	2. Նախագծի 1-ին կետի 3-րդ ենթակետով Որոշման Հավելվածի 1-ում լրացվող նոր 4.1-ին կետի համաձայն՝ Կոմիտեի նախագահին սույն հավելվածի 4-րդ կետի 1-ին ենթակետի հիմքով համապատասխան փոփոխություններ կատարել 4-րդ կետով նշված պայմանագրում:
Սույն դեպքում, Նախագծի 1-ին կետի 3-րդ ենթակետով Որոշման Հավելվածի 1-ում լրացվող նոր 4.1-ին կետից պարզ չէ, թե նշված հանձնարարականը ինչ ժամկետում է իրականացվելու, ուստի անհրաժեշտ է Նախագծի 1-ին կետի 3-րդ ենթակետով Որոշման Հավելվածի 1-ում լրացվող նոր 4.1-ին կետը հստակեցնել:
Բացի այդ, նշված կարգավորման նախատեսումը Որոշման հավելված 1-ում ունի վերանայման կարիք, մասնավորպես առաջարկում ենք այն ներառել Որոշման մեջ որպես անցումային դրույթ: 
	2. Ընդունվել է։

	«Հայաստանի պետական հետաքրքրությունների ֆոնդ» ՓԲԸ
	25.06.2024թ.

	
	N Ե/Ն-82

	Նախագծի 1-ին կետի 2-րդ ենթակետում «ժամանակահատված»  բառի փոխարեն գրել «մարման ժամանակահատված» բառերտէ հաշվի առնելով այն, որ տվյալ կետում «ժամանակահատված» բառն  օգտագործվում է երեք անգամ։
Նախագծի վերաբերյալ այլ նկատառումներ/առաջարկություններ չկա։
	Ընդունվել է։

	ՀՀ էկոնոմիկայի նախարարություն
	26․06.2024թ.

	
	N 01/12852-2024

	Նախագծի հիմնավորման համաձայն՝ Նախագծի ընդունման արդյունքում տնտեսական երկարաժամկետ զարգացմանն ուղղված ծրագրերի շրջանակում ՀՀ կառավարության անունից ներդրումային պայմանագիր կնքելու, ինչպես նաև ֆոնդի փայերի ձեռքբերման և մարման համար անհրաժեշտ փաստաթղթերի ստորագրելու լիազորությունները կվերապահվի ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեին, և հնարավորություն կստեղծվի ֆոնդի ակտիվ ներդրումային ժամանակահատվածում ֆոնդի փայերի մարման պահանջ ներկայացնել՝ այն գումարի սահմանում, որի մասով դեռևս ներդրումներ իրականացնելու պարտավորություն չի ստանձնվել։ Մասնավորապես հիմնավորման համաձայն՝ ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեն (այսուհետ՝ Կոմիտե) նախատեսում է «Հայաստանի պետական հետաքրքրությունների ֆոնդ» փակ բաժնետիրական ընկերության դուստր ընկերություն հանդիսացող «Ձեռնարկատեր+պետություն հակաճգնաժամային ներդրումների կառավարիչ» փակ բաժնետիրական ընկերության ֆոնդի հաշվից չտեղաբաշխված միջոցներից 1 700 000 հազ. դրամ գումարի չափով ներկայացնել ֆոնդի փայերի մարման հայտ, արդյունքում նշված գումարը փոխանցելով ՀՀ պետական բյուջե` նույն գումարի չափով բյուջեից «Հայաստանի պետական հետաքրքրությունների ֆոնդ» ՓԲԸ-ի պարտավորությունների մարման և 2024 թվականի պահպանման ծախսերի համար գումար հատկացնելու նպատակով (հիմք ընդունելով 2024 թվականի մարտի 14-ին ՀՀ վարչապետի գլխավորությամբ կայացած՝ «Հայաստանի պետական հետաքրքրությունների ֆոնդ» ՓԲԸ-ի հաշվետվության N Վ/35-2024 արձանագրության 3-րդ կետի պահանջները՝ Ընկերության գործունեությունը դադարեցնելու վերաբերյալ համապատասխան քայլերի ձեռնարկման վերաբերյալ)։ 
Սակայն հարկ է նկատել, որ բացի նոր պայմանագրեր կնքելու և ֆոնդի փայերի ձեռքբերման և մարման համար անհրաժեշտ փաստաթղթերի ստորագրելու լիազորությունից՝  2024 թվականի մարտի 14-ին ՀՀ վարչապետի գլխավորությամբ կայացած՝ «Հայաստանի պետական հետաքրքրությունների ֆոնդ» ՓԲԸ-ի հաշվետվության N Վ/35-2024 արձանագրության 3-րդ կետի պահանջները կատարելու գործիքակազմ ունենալու համար անհրաժեշտ է պետական գույքի կառավարման կոմիտեին փոխանցել նաև արդեն իսկ կնքված պայմանագրերի մասով համապատասխան լիազորությունները, որպեսզի ապահովվի այդ պայմանագրերի հետ կապված փաստաթղթեր ստորագրելու իրավական հնարավորությունը։
Այս տեսանկյունից հարկ է նկատել, որ օրինակ 2023թ․ ապրիլի 10-ին Վարչապետի աշխատակազմի և «Ձեռնարկատեր+Պետություն հակաճգնաժամային ներդրումների կառավարիչ» փակ բաժնետիրական ընկերության միջև կնքված պայմանագրի հիմքով Հայաստանի Հանրապետության կառավարության  2023 թվականի մարտի 30-ի N 434-Ն որոշմամբ Ֆոնդին հատկացվել է 5 մլրդ դրամ՝ 1226-44001 Տնտեսական երկարաժամկետ զարգացմանն ուղղված ծրագրի առաջին միջոցառման շրջանակներում։
Սակայն 2023 թվականի ընթացքում ստացված 5 մլրդ դրամը Ֆոնդի կողմից ամբողջությամբ չի ծախսվել և 2024թ․ 1-ին եռամսյակի համար ներկայացված հաշվետվության համաձայն՝ առկա է եղել 1,523,420.02 հազար ՀՀ դրամ դեբիտորական պարտք։
	Ընդունվել է ի գիտություն։ 
Պարզաբանում․
Դեբիտորական պարտքերի մարման նպատակով իրականացվելու է ֆոնդի փայերի հետգնում, իսկ նշված գումարը վերադարձվելու է պետական բյուջե։ 
Հարկ ենք համարում նշել, որ Նախագիծը մշակվել է  Ֆինանսատնտեսական նախարարական կոմիտեի 21.05.2024թ-ի նիստի N ԿԱ/160-2024 արձանագրության 22.1 կետով տրված հանձնարարականի   կատարման՝ Վարչապետի աշխատակազմի սույն որոշմամբ ստանձնած իրավասությունները Կոմիտեին փոխանցելու նպատակով, ինչ վերաբերում է արդեն իսկ կնքված պայմանագրերի մասով համապատասխան լիազորությունների փոախնցմանը, ապա անհրաժեշտ է իրականացնել պայմանագրերի ուսումնասիրություն, անհրաժեշտության դեպքում նաև շահագրգիռ կողմերի հետ համապատասխան քննարկումներ։



